
				এই পাতাটির মুদ্রণ সংশোধন করা প্রয়োজন। 
প্রাচ্য ও পাশ্চাত্য
নয়—বাড়ার ভাগ দিনরাত পরস্পরে খেয়োখেয়ি কোরে
মরছে !!!
পরিষ্কার সাজান গোঞ্জান এ দেশের এমন অভ্যাস যে অতি গরীব পৰ্য্যন্তরও ওবিষয়ে নজর । আর নজর কাজেই হতে হয়—পরিষ্কার কাপড় চোপড় না হলে তাকে যে কেউ কাজ কৰ্ম্মই দেবে না। চাকর চাকরাণী রাধুনি সব ধপধপে কাপড়–দিবারাত্র। ঘরদোর ঝেড়েবুড়ে, ঘসেমেজে, ফিট ফাট । এদের প্রধান সায়েস্তা এই যে, যেখানে সেখানে যা তা কখনও ফেললে না। রান্নাঘর ঝকঝকে—কুট নো ফুটনো যা ফেলবার তা একটা পাত্রে ফেলছে, তারপর সেখান হতে দূরে নিয়ে গিয়ে ফেলবে । উঠানেও ফেলে না, রাস্তায়ও
ফেলে না ।
যাদের ধন আছে তাদের বাড়ীঘর ত দেখবার জিনিষ—দিনরাত সব ঝকৃঝক্ ! তার ওপর, নানাপ্রকার দেশবিদেশের শিল্পদ্রব্য সংগ্রহ করেছে ! আমাদের এখন ওদের মত শিল্পসংগ্রহে কাজ নেই, কিন্তু যেগুলো উৎসন্ন যাচ্ছে, সেগুলোকে একটু যত্ন কৰ্ত্তে হবে ? না—না ? ওদের মত চিত্র বা ভাস্কৰ্য্য বিদ্যা হতে আমাদের এখনও ঢের দেরী । ওস্তুটো কাজে আমরা চিরকালই অপটু। আমাদের ঠাকুর দেবতা সব দেখ ১২৩

